
Татарстан Республикасы Конституция суды, Рәисе В.Н. Демидов, судьялары Ф.Н. Баһаутдинов, Л.В. Кузьмина, Р.Г. Сәхиева, А.А. Хамматова, А.Р. Шакараев составында, 
Татарстан Республикасы Конституция судына гарызнамә белән мөрәҗәгать иткән Татарстан Республикасында Кеше хокуклары буенча Вәкаләтле вәкилнең вәкиле — Татарстан Республикасында Кеше хокуклары буенча Вәкаләтле вәкил аппаратының гражданнар хокукларын торгызу мәсьәләләре буенча бүлек башлыгы урынбасары Р.И. Сәйфетдинова, дәгъва белдерелә торган норматив хокукый актны чыгарган як буларак, Татарстан Республикасы Сәламәтлек саклау министрлыгы вәкиле — Татарстан Республикасы Сәламәтлек саклау министрлыгының юридик бүлеге башлыгы Т.А. Стрюкова, Татарстан Республикасы Президенты вәкиле — Татарстан Республикасы Президенты Дәүләт-хокук идарәсенең закон проектларын эшләү бүлеге баш киңәшчесе Д.И. Мәхмүтов, Татарстан Республикасы Дәүләт Советының вәкаләтле вәкиле — Татарстан Республикасы Дәүләт Советы Аппараты Хокук идарәсе башлыгы А.А. Ощепков, Татарстан Республикасы Министрлар Кабинетының — Татарстан Республикасы Хөкүмәтенең вәкаләтле вәкиле — Татарстан Республикасы Министрлар Кабинеты Аппараты Хокук идарәсе башлыгы урынбасары Л.Ю. Глухова, Татарстан Республикасы Югары суды Рәисе вәкиле — Татарстан Республикасы Югары суды судьясы И.Ш. Шәйхиев, Татарстан Республикасы Арбитраж суды Рәисе вәкиле — Татарстан Республикасы Арбитраж судының суд практикасын анализлау һәм гомумиләштерү бүлеге башлыгы                     К.П. Андреев, Татарстан Республикасы Прокуроры вәкиле — Татарстан Республикасы Прокуроры урынбасары Г.С. Галимов, Татарстан Республикасында Кеше хокуклары буенча Вәкаләтле вәкилнең вәкиле — Татарстан Республикасында Кеше хокуклары буенча Вәкаләтле вәкил аппаратының гражданнар хокукларын торгызу мәсьәләләре буенча бүлек башлыгы А.Г. Бартенев, дәгъва белдерелә торган норматив хокукый актны чыгарган орган үтенечнамәсе буенча суд утырышына чакырылган белгеч — Татарстан Республикасы Сәламәтлек саклау министрлыгының Медицина ярдәме сыйфатын тикшереп тору һәм тармак стандартлашуын үстерү идарәсе башлыгы Г.В. Лысенко катнашында, 
Татарстан Республикасы Татарстан Республикасы Конституциясенең 109 статьясына (беренче өлешнең 2 пункты), «Татарстан Республикасы Конституция суды турында» Татарстан Республикасы Законының 3 статьясындагы беренче өлешенең 2 пунктына, 39 статьясының беренче өлешенә һәм икенче өлешендәге 1 пунктына, 68, 81, 82, 83 статьяларына таянып,
 ачык суд утырышында Татарстан Республикасы Сәламәтлек саклау министрлыгының «Татарстан Республикасы халкына ашыгыч медицина ярдәмен оештыруны камилләштерү турында» 2000 елның 7 августындагы 694 номерлы боерыгы белән расланган Ашыгыч һәм кичектергесез медицина ярдәме станциясе эшчәнлеген оештыру турындагы нигезләмәнең 2.2.1.5 пунктының һәм Ашыгыч медицина ярдәме бүлеге эшчәнлеген оештыру турындагы нигезләмәнең 2.2.1.5 пунктының конституциячеллеген тикшерү хакындагы эшне карады.
 Эшне карап тикшерүгә Татарстан Республикасында Кеше хокуклары буенча Вәкаләтле вәкилнең гарызнамә рәвешендәге мөрәҗәгате сәбәп булды. Мөрәҗәгать итүче тарафыннан дәгъва белдерелә торган норматив нигезләмәләрнең Татарстан Республикасы Конституциясенә туры килү-килмәве турындагы мәсьәләдә килеп туган билгесезлек эшне карап тикшерүгә нигез булды.
 Докладчы судья А.А. Хамматова мәгълүматын, якларның — мөрәҗәгать итүченең вәкиле Р.И.Сәйфетдинова, дәгъва белдерелә торган норматив хокукый актны чыгарган орган вәкиле — Т.А. Стрюкованың аңлатмаларын, утырышка чакырылган вәкилләрнең: Татарстан Республикасы Президентыннан — Д.И. Мәхмүтовның, Татарстан Республикасы Дәүләт Советыннан — А.А. Ощепковның, Татарстан Республикасы Министрлар Кабинетыннан — Л.Ю. Глухованың, Татарстан Республикасы Югары суды Рәисеннән — И.Ш. Шәйхиевнең, Татарстан Республикасы Арбитраж суды Рәисеннән — К.П. Андреевның, Татарстан Республикасы Прокурорыннан — Г.С. Галимовның, Татарстан Республикасында Кеше хокуклары буенча Вәкаләтле вәкилдән — А.Г. Бартеневның, дәгъва белдерелә торган норматив хокукый актны чыгарган орган үтенечнамәсе буенча суд утырышына чакырылган белгеч — Г.В. Лысенконың чыгышларын тыңлап, тапшырылган документларны һәм башка материалларны өйрәнгәннән соң, Татарстан Республикасы Конституция суды 
билгеләде:

 1. Татарстан Республикасы Конституция судына Татарстан Республикасы Сәламәтлек саклау министрлыгының «Татарстан Республикасы халкына ашыгыч медицина ярдәмен оештыруны камилләштерү турында» 2000 елның 7 августындагы 694 номерлы боерыгы белән расланган Ашыгыч һәм кичектергесез медицина ярдәме станциясе эшчәнлеген оештыру турындагы нигезләмәнең 2.2.1.5 пунктының һәм Ашыгыч медицина ярдәме бүлеге эшчәнлеген оештыру турындагы нигезләмәнең 2.2.1.5 пунктының конституциячеллеген тикшерү хакындагы эш буенча Татарстан Республикасында Кеше хокуклары буенча Вәкаләтле вәкил гарызнамә белән мөрәҗәгать итте. 
Дәгъва белдерелә торган пунктларда түбәндәгеләр билгеләнә: ашыгыч һәм кичектергесез медицина ярдәме станцияләре һәм ашыгыч медицина ярдәме бүлекчәләренең көндәлек эш режимындагы бурычларының берсе зыян күрүчеләрне, бала тудыручыларны һәм авыруларны, шул исәптән ашыгыч стационар ярдәмгә мохтаҗ йогышлы чир белән авыручыларны транспортта йөртүдән (медицина хезмәткәрләре заявкасы буенча) гыйбарәт. Эш көннәрендә һәм сәгатьләрендә ашыгыч медицина ярдәме станциясе (бүлекчәсе) тарафыннан хастаханәләр арасында авыруларны транспортта йөртү гамәлгә ашырылмый.
Татарстан Республикасында Кеше хокуклары буенча Вәкаләтле вәкил үзенең гарызнамәсендә түбәндәгеләрне күрсәтте: аңа үзенең конституциячел хокуклары һәм ирекләре бозылу хакында гражданка В.Н. Воропаева мөрәҗәгать иткән, аның эчтәлегеннән аңлашылганча, ашыгыч медицина ярдәме хезмәткәрләре Ашыгыч һәм кичектергесез медицина ярдәме станциясе эшчәнлеген оештыру турындагы нигезләмәнең 2.2.1.5 пункты һәм Ашыгыч медицина ярдәме бүлеге эшчәнлеген оештыру турындагы нигезләмәнең 2.2.1.5 пункты нормаларына таянып, аның улын бер медицина учреждениесеннән икенчесенә алып баруга чакыру алудан баш тартканнар. Гражданка В.Н. Воропаева фикеренчә, авыруга вакытында медицина ярдәме күрсәтелмәгәнлектән аның улы вафат булган. 
Моннан тыш, Татарстан Республикасында Кеше хокуклары буенча Вәкаләтле вәкил үзенең гарызнамәсендә Татарстан Республикасы Сәламәтлек саклау министрлыгының күрсәтелгән Нигезләмәләр расланган (әлеге боерыкның 1 нче һәм 3 нче кушымталары) «Татарстан Республикасы халкына ашыгыч медицина ярдәмен оештыруны камилләштерү турында» 2000 елның 7 августындагы 694 номерлы боерыгы гомуми игътибарга җиткерү өчен рәсми рәвештә бастырып чыгарылмаган дип билгели. 
 Бәян ителгәннәр нигезендә Татарстан Республикасында Кеше хокуклары буенча Вәкаләтле вәкил Татарстан Республикасы Конституция судыннан Татарстан Республикасы Сәламәтлек саклау министрлыгының «Татарстан Республикасы халкына ашыгыч медицина ярдәмен оештыруны камилләштерү турында» 2000 елның 7 августындагы 694 номерлы боерыгы белән расланган Ашыгыч һәм кичектергесез медицина ярдәме станциясе эшчәнлеген оештыру турындагы нигезләмәнең 2.2.1.5 пунктын һәм Ашыгыч медицина ярдәме бүлеге эшчәнлеген оештыру турындагы нигезләмәнең 2.2.1.5 пунктын эш көннәрендә һәм сәгатьләрендә ашыгыч медицина ярдәме станциясе (бүлекчәсе) тарафыннан хастаханәләр арасында авыруларны транстортта йөртүнең гамәлгә ашырылмавын билгели торган өлешендә Татарстан Республикасы Конституциясенең 27 (беренче өлеш), 28 (икенче өлеш), 29 (икенче өлеш), 31, 52 (беренче өлеш) һәм 58 статьяларына туры килми дип тануны сорый, алар нигезендә Татарстан Республикасында кеше џђм граждан хокуклары џђм иреклђре халыкара хокукныћ гомумтанылган принциплары џђм нормалары буенча џђм Россия Федерациясе Конституциясе, Татарстан Республикасы Конституциясе нигезендђ таныла џђм гарантиялђнђ; дђњлђт кеше џђм граждан хокукларыныћ џђм иреклђренећ тигезлеген гарантияли; Татарстан Республикасында кеше џђм граждан хокукларын џђм иреклђрен дђњлђт тарафыннан яклауныћ тигез хокукы гарантиялђнђ; һђр кеше яшђргђ хокуклы; кеше гомере, аныћ сђламђтлеге, шђхси иреге џђм иминлеге дђњлђт яклавында; Татарстан Республикасында џђркем, сђламђтлек саклауныћ дђњлђт џђм бњтђн учреждениелђре законда билгелђнгђн тђртиптђ књрсђтђ торган медицина ярдђмен дђ кертеп, сђламђтлеген саклауга хокуклы; Татарстан Республикасы Конституциясендђ тљп хокукларны џђм иреклђрне санап чыгу кешенећ џђм гражданныћ гомумтанылган башка хокукларын џђм иреклђрен кире кагу џђм киметњ буларак аћлатылмаска тиеш; Татарстан Республикасында кеше џђм гражданныћ хокукларын џђм иреклђрен юкка чыгара яисђ киметә торган законнар чыгарылмаска тиеш диелә.
Татарстан Республикасы Конституция судының ачык суд утырышында әлеге эш карала башлаганда Татарстан Республикасы Сәламәтлек саклау министрлыгының «Татарстан Республикасы халкына ашыгыч медицина ярдәмен оештыруны камилләштерү турында» 2000 елның 7 августындагы 694 номерлы боерыгы Татарстан Республикасы Сәламәтлек саклау министрлыгының 2011 елның 30 декабрендәге 1875 номерлы боерыгы нигезендә үз көчен югалткан. Шуның белән бергә, «Татарстан Республикасы Конституция суды турында» Татарстан Республикасы Законының 46 статьясындагы икенче өлеше нигезендә, шикаять бирелә торган нормалар кешенең һәм гражданның конституциячел хокуклары һәм ирекләре бозылуга хокукый нигез булып торды дип санаучы мөрәҗәгать итүче позициясен исәпкә алып, күрсәтелгән боерыкның юридик көче югалу аның норматив нигезләмәләренең конституциячеллеген тикшерүгә тоткарлык була алмый.

Шулай итеп, Татарстан Республикасы Сәламәтлек саклау министрлыгының «Татарстан Республикасы халкына ашыгыч медицина ярдәмен оештыруны камилләштерү турында» 2000 елның 7 августындагы 694 номерлы боерыгы белән расланган Ашыгыч һәм кичектергесез медицина ярдәме станциясе эшчәнлеген оештыру турындагы нигезләмәнең 2.2.1.5 пункты һәм Ашыгыч медицина ярдәме бүлеге эшчәнлеген оештыру турындагы нигезләмәнең 2.2.1.5 пункты эш көннәрендә һәм сәгатьләрендә ашыгыч медицина ярдәме станциясе (бүлекчәсе) тарафыннан хастаханәләр арасында авыруларны транспортта йөртүнең гамәлгә ашырылмавын билгели торган өлешендә, шулай ук әлеге Нигезләмәләрне рәсми бастырып чыгару тәртибе буенча бу Нигезләмәләр әлеге эш буенча карау предметы булып тора.

 2. Россия Федерациясе Конституциясенең 72 статьясы («ж» пунктының 1 өлеше) нигезендә сәламәтлек саклау мәсьәләләрен координацияләү, социаль тәэминатны да кертеп, социаль яклау Россия Федерациясенең һәм Россия Федерациясе субъектларының уртак карамагында тора. Россия Федерациясе Конституциясенең 76 статьясы (2 өлеше) нигезендә Россия Федерациясенең һәм Россия Федерациясе субъектларының уртак карамагындагы мәсьәләләр буенча федераль законнар һәм Россия Федерациясе субъектларының шулар нигезендә кабул ителә торган законнары һәм башка норматив хокукый актлары чыгарыла.

Дәгъва белдерә торган нормалар кабул ителгән вакытта Гражданнарның сәламәтлеген саклау турында Россия Федерациясе законнарының 1993 елның 22 июлендәге 5487-1 номерлы нигезләре (1999 елның 20 декабрендәге 214​-ФЗ номерлы Федераль закон редакциясендә) гамәлдә була. Күрсәтелгән Нигезләрнең 6 статьясындагы беренче өлешенең 1 һәм 10 пунктлары нигезендә Россия Федерациясе составындагы республикалар карамагына гражданнарның сәламәтлеген саклау мәсьәләләрендә шул исәптән законнар һәм башка норматив хокукый актлар кабул итү; гражданнарның сәламәтлеген саклау өлкәсендә дәүләт хакимияте һәм идарәсе органнарының, хуҗалык итүче субъектларның, дәүләт, муниципаль һәм хосусый системаларның эшчәнлеген координацияләү дә керә. 
Татарстан Республикасында гражданнарның сәламәтлеген саклау өлкәсендәге мөнәсәбәтләр «Гражданнар сәламәтлеген саклау турында» 1998 елның 18 июнендәге 1659 номерлы Татарстан Республикасы Законы белән җайга салына иде, аның 38 статьясындагы икенче өлешендә ашыгыч медицина ярдәме дәүләт сәламәтлек саклау системасы ашыгыч медицина ярдәменең махсус хезмәте тарафыннан Татарстан Республикасы Сәламәтлек саклау министрлыгы билгеләгән тәртиптә күрсәтелә дип каралган. Күрсәтелгән Законның 8 статьясындагы беренче өлешендә Татарстан Республикасы Сәламәтлек саклау министрлыгы Татарстан Республикасында гражданнарның сәламәтлеген саклау өлкәсендәге сәламәтлек саклау тармагы белән җитәкчелекне гамәлгә ашыручы дәүләт идарәсе органы булып тора дип билгеләнгән. Татарстан Республикасы Сәламәтлек саклау министрлыгы турындагы нигезләмәне раслау Татарстан Республикасы Министрлар Кабинеты компетенциясенә карый иде (6 статьяның икенче өлешендәге 4 пункты).

Татарстан Республикасы Министрлар Кабинетының дәгъва белдерелә торган нормалар кабул ителгән вакытка гамәлдә булган 1993 елның 16 ноябрендәге 656 номерлы карары белән расланган Татарстан Республикасы Сәламәтлек саклау министрлыгы турындагы нигезләмәнең 7 пункты нигезендә, ведомство карамагындагы барлык предприятиеләр, учреждениеләр һәм оешмалар тарафыннан мәҗбүри рәвештә үтәлергә тиешле боерыклар һәм күрсәтмәләр чыгару Татарстан Республикасы сәламәтлек саклау министры вәкаләтләренә кергән.

Югарыда күрсәтелгән норматив нигезләмәләргә таянып һәм Россия Федерациясе Сәламәтлек саклау министрлыгының «Россия Федерациясе халкына ашыгыч медицина ярдәмен оештыруны камилләштерү турында» 1999 елның 26 мартындагы 100 номерлы боерыгын үтәү максатында Татарстан Республикасы Сәламәтлек саклау министрлыгы 2000 елның 7 августында «Татарстан Республикасы халкына ашыгыч медицина ярдәмен оештыруны камилләштерү турында» 694 номерлы боерык чыгара, аның белән, аерым алганда, Ашыгыч һәм кичектергесез медицина ярдәме станциясе эшчәнлеген оештыру турында нигезләмә һәм Ашыгыч медицина ярдәме бүлекчәсе эшчәнлеген оештыру турында нигезләмә раслана.
Шулай итеп, күрсәтелгән чорда гамәлдә булган федераль һәм республика законнары нигезендә Татарстан Республикасы Сәламәтлек саклау министрлыгына халыкның сәламәтлеген саклау өлкәсендә норматив хокукый актлар чыгару, шул исәптән Ашыгыч медицина ярдәме станциясе (бүлеге) эшчәнлеген оештыру турында дәгъва белдерелә торган нигезләмәләрне кабул итү вәкаләтләре бирелгән була.

3. «Татарстан Республикасы Конституция суды турында» Татарстан Республикасы Законының 83 статьясындагы беренче өлешенең 3 пункты нигезендә Татарстан Республикасы Конституция суды Татарстан Республикасы законнарының һәм башка норматив хокукый актларның Татарстан Республикасы Конституциясенә туры килү-килмәвен кабул ителү, чыгарылу, кул куелу, бастырып чыгару яисә гамәлгә керү тәртибе буенча билгели.

Дәгъва белдерелә торган Нигезләмәләр кабул ителгән вакытта Татарстан Республикасы Конституциясенең 40 статьясы гамәлдә була (2000 елның 31 маендагы 179 номерлы Татарстан Республикасы Законы редакциясендә), ул, аерым алганда, дәүләт органнары, иҗтимагый берләшмәләр һәм вазыйфаи затлар гражданга аның хокукларына һәм законлы мәнфәгатьләренә кагылышлы карарлары һәм бүтән материаллары белән танышу мөмкинлеген бирүне тәэмин итәргә тиешләр дип билгели. Әлеге норма үзенең конституциячел-хокукый мәгънәсе буенча Россия Федерациясе Конституциясенең 15 статьясы (3 өлеш) һәм Татарстан Республикасы Конституциясенең хәзерге вакытта гамәлдәге 24 статьясы (өченче өлеш) таләпләренә охшаш була, алар нигезендә кеше һәм гражданның хокуклары, иреге һәм бурычларына кагылышлы теләсә нинди норматив хокукый акт, гомуми танышу өчен рәсми басылып чыкмаган булса, кулланыла алмый. Россия Федерациясе Конституция Суды билгеләп үткәнчә, Россия Федерациясе Конституциясенең күрсәтелгән таләпләре барлык законнарга һәм башка норматив хокукый актларга — федераль дәрәҗәдәгеләргә дә, шулай ук Россия Федерациясе субъектлары дәрәҗәсендәгеләргә дә бертигез кагыла (2005 елның 10 мартындагы 71-О номерлы Билгеләмә).

Татарстан Республикасы Президентының «Татарстан Республикасы ведомство норматив актларын дәүләт теркәве турында» 1992 елның 3 августындагы ПУ-359 номерлы Указы һәм Татарстан Республикасы Министрлар Кабинетының 1992 елның 25 сентябрендәге 529 номерлы карары белән расланган дәгъва белдерелә торган Нигезләмәләр чыккан вакытка гамәлдә булган Ведомство норматив актларын дәүләт теркәве тәртибе турында нигезләмә нигезендә Татарстан Республикасы министрлыкларының һәм ведомстволарының гражданнар хокукларына һәм законлы мәнфәгатьләренә кагылышлы яисә ведомствоара характердагы норматив актлары Татарстан Республикасы Юстиция министрлыгы тарафыннан дәүләт теркәве узарга тиеш була. Моннан тыш, Татарстан Республикасы Президентының «Татарстан Республикасы министрлыклары һәм ведомстволары норматив актлары турында» 1993 елның 7 июлендәге ПУ-378 номерлы шул вакытта гамәлдә булган Указы һәм Татарстан Республикасы Министрлар Кабинетының «Ведомство норматив актларын теркәү һәм бастырып чыгару турында» 1993 елның 9 августындагы 476 номерлы карары нигезендә гражданнарның хокукларына, ирегенә һәм законлы мәнфәгатьләренә кагылышлы яисә ведомствоара характердагы, 1993 елның 1 августыннан соң кабул ителгән һәм Татарстан Республикасы Юстиция министрлыгында дәүләт теркәве узган Татарстан Республикасы министрлыклары һәм ведомстволары норматив актлары, дәүләт теркәве узганнан соң 10 көннән соңга калмыйча, «Советская Татария» һәм «Ватаным Татарстан» газеталарында рәсми бастырып чыгарылырга тиеш була.

Татарстан Республикасының норматив хокукый актларын дәүләт теркәвенә алуны, рәсми бастырып чыгаруны һәм гамәлгә кертүне шул рәвешле хокукый җайга салу хәзерге вакытта Татарстан Республикасы Президентының «Татарстан Республикасы норматив хокукый актларының бердәй банкы турында» 2002 елның 8 маендагы ПУ-352 номерлы Указы (Татарстан Республикасы Президентының 2008 елның 26 декабрендәге ПУ-687 номерлы Указы редакциясендә) белән каралган, аның нигезендә республика башкарма хакимият органнарының норматив хокукый актлары алар теркәлгән көннән соң ун көн эчендә «Республика Татарстан» һәм «Ватаным Татарстан» газеталарында, шулай ук «Татарстан Республикасы Министрлар Кабинетының карарлары, күрсәтмәләре һәм республика башкарма хакимият органнарының норматив актлары җыентыгы» журналында рәсми бастырып чыгарыла (6 пункт).

Дәгъва белдерелә торган норматив хокукый актны чыгарган як вәкиле суд утырышында Татарстан Республикасы Сәламәтлек саклау министрлыгының 2000 елның 7 августындагы 694 номерлы боерыгы тексты «Сәламәтлек саклау буенча норматив-хокукый документлар» бюллетенендә (Татарстан Республикасы Сәламәтлек саклау министрлыгы, Казан, 2000 ел) бастырып чыгарылган һәм Татарстан Республикасы сәламәтлек саклау учреждениеләренә үтәү өчен кәгазь һәм электрон чыганакларда җиткерелгән дип аңлатты. Күрсәтелгән аңлатмалардан әлеге боерыкның Татарстан Республикасы Юстиция министрлыгында теркәлмәгән һәм рәсми бастырып чыгарылмаган булуы аңлашыла, чөнки, вәкил фикеренчә, ул норматив хокукый акт булып тормаган, фәкать ведомство карамагындагы сәламәтлек саклау учреждениеләренең үзара мөнәсәбәтләре мәсьәләсен генә җайга салган.
3.1. «Кеше һәм граждан хокукларын һәм ирекләрен яклау мәсьәләләре буенча Татарстан Республикасы законнарын һәм башка норматив хокукый актларын бастырып чыгару һәм аларның үз көченә керү тәртибе турында» 2002 елның 31 октябрендәге 21-ТРЗ номерлы Татарстан Республикасы Законының 3 статьясы (2009 елның 29 июлендәге 32-ТРЗ номерлы Татарстан Республикасы Законы редакциясендә) нигезендә вәкаләтле дәүләт хакимияте органы, җирле үзидарә органы яки вазыйфаи зат тарафыннан билгеләнгән тәртиптә һәм үз компетенциясе чикләрендә бастырып чыгарылган, билгесез затлар даирәсе өчен мәҗбүри булган хокукый нормаларны (тәртип кагыйдәләрен) билгели торган, республиканың бөтен территориясендә дәүләт хакимияте һәм җирле үзидарә органнары, оешмалар һәм учреждениеләр, вазыйфаи затлар, гражданнар һәм аларның берләшмәләре тарафыннан күп тапкыр куллану һәм башкару өчен исәпләнгән билгеләнгән рәвештәге язма рәсми документ Татарстан Республикасы норматив хокукый акты дип санала. Күрсәтелгән Законның гамәлдә булуы кагыла торган Татарстан Республикасы норматив хокукый актлары системасына шулай ук кеше һәм граждан хокукларын, ирекләрен яклау мәсьәләләре буенча Татарстан Республикасы министрлыкларының боерыклары һәм күрсәтмәләре, Татарстан Республикасы дәүләт комитетларының, ведомстволарының карарлары, боерыклары һәм күрсәтмәләре, шулай ук алар тарафыннан расланган һәм норматив характердагы нигезләмәләр, күрсәтмәләр, кагыйдәләр һәм башка актлар керә.

Россия Федерациясе Конституция Судының хокукый позициясе нигезендә шәхсән билгесез затлар даирәсенә адресланган, күп тапкыр куллану өчен исәпләнгән, төгәлләштерә торган норматив күрсәтмәләрне, гомуми кагыйдәләрне үз эченә алган гомуми гамәлдәге актлар норматив хокукый характерга ия була (1997 елның 17 ноябрендәге 17-П номерлы Карар).
Ашыгыч һәм кичектергесез медицина ярдәме станциясе эшчәнлеген оештыру турындагы нигезләмә һәм Ашыгыч медицина ярдәме бүлеге эшчәнлеген оештыру турындагы нигезләмә гражданнарның сәламәтлегенә яисә гомеренә куркыныч янаган хәлләрдә аларга ашыгыч медицина ярдәме күрсәтү максатларында ашыгыч медицина ярдәме станцияләренең (бүлекләренең) бурычларын, функцияләрен, шулай ук оештыру һәм эшчәнлек тәртибе билгеләгәннәр. 

Шулай итеп, дәгъва белдерелә торган нормалар белән билгеләнгән хокукый җайга салу дәүләт хакимиятенең вәкаләтле органы — Татарстан Республикасы Сәламәтлек саклау министрлыгы тарафыннан аның компетенциясе чикләрендә башкарылган, билгесез затлар даирәсенә кагылган һәм күп тапкыр куллануга исәпләнелгән. Димәк, дәгъва белдерелә торган норматив хокукый актны чыгарган якның раслауларына карамастан, күрсәтелгән Нигезләмәләр норматив характерга ия булган.

3.2. Татарстан Республикасы Конституциясе Татарстан Республикасына кеше џђм граждан хокукларын џђм иреклђрен тануны, њтђњне џђм яклауны ић зур хђзинђ буларак йөкләү бурычын куя ( 2 статья). Татарстан Республика-сын — сђясђте кешегђ лаеклы тормыш џђм ирекле њсеш тђэмин итњче шартлар булдыруга юнђлтелгђн социаль дђњлђт дип игълан итеп, Татарстан Республикасы Конституциясе Татарстан Республикасында џђркемгә, сђламђтлек саклауныћ дђњлђт џђм бњтђн учреждениелђре законда билгелђнгђн тђртиптђ књрсђтђ торган медицина ярдђмен дђ кертеп, сђламђтлеген саклау хокукын гарантияли (13 статья; 52 статья, беренче өлеш).
Күрсәтелгән конституциячел нигезләмәләр Икътисадый, социаль һәм мәдәни хокуклар турында 1966 елның 16 декабрендәге Халыкара пактның 12 статьясы таләпләренә туры килә, һәр гражданның физик һәм психик сәламәтлеге иң югары һәм тиешле дәрәҗәдә тулысынча үтәлсен өчен дәүләт тарафыннан күрелергә тиешле чараларга шулай ук авырган очракта һәркемгә медицина ярдәме һәм медицина каравы тәэмин ителә торган шартлар тудыру өчен кирәкле чаралар күрүне күздә тота. 

Россия Федерациясе Конституция Суды билгеләп үткәнчә, кеше сәламәтлеге иң югары бәһасез байлык, аннан башка күп кенә уңайлыклар һәм байлыклар үзенең мәгънәсен югалта. Җәмгыять тормышының аерылгысыз шарты буларак гражданнарның сәламәтлеген саклауның, гражданнарның сәламәтлеген саклау һәм ныгыту өчен дәүләт җаваплылыгының төп ролен тану әлеге конституциячел хокукны гамәлгә ашыруга бәйле мөнәсәбәтләрне хокукый җайга салуның эчтәлеген, гражданнарга медицина ярдәме күрсәтүне җайга салучы нормаларның характерын билгели (2002 елның 6 июнендәге 115-О номерлы Билгеләмә).

Дәгъва белдерелә торган Нигезләмәләр республикадагы өлкәннәргә һәм балаларга тәүлек әйләнәсендә ашыгыч һәм кичектергесез медицина хезмәте күрсәтүне тәэмин итүне оештыруга, шул исәптән стационар дәвалау учреждениеләрендәге пациентларга ярдәм күрсәтүгә юнәлдерелгән иде. Бу күрсәтелгән актлар кеше һәм гражданның хокукларына, ирегенә һәм бурычларына, аерым алганда, яшәүгә һәм сәламәтлек саклауга конституциячел хокукларына кагыла дигәнне аңлата, шуңа күрә законнарда билгеләнгән тәртиптә дәүләт теркәве узарга тиеш һәм аларны рәсми бастырып чыгару мәҗбүри.
Татарстан Республикасы Конституция суды элек күрсәткәнчә, Татарстан Республикасы Конституциясенең 24 статьясының (өченче өлеш) һәм Россия Федерациясе Конституциясенең 15 статьясының (икенче өлеш) кеше һәм гражданның хокукларына, ирегенә һәм бурычларына кагылышлы теләсә нинди норматив хокукый акт турындагы күрсәтмә, әгәр гомумхалык игътибарына җиткерү өчен рәсми бастырып чыгарылмаган булса, кеше һәм гражданның хокукларын һәм иреген яклау гарантияләренең берсе булып тора һәм императив характерда була (2006 елның 7 мартындагы 19-П номерлы Карар).
Шулай итеп, Татарстан Республикасы Сәламәтлек саклау министрлыгының «Татарстан Республикасы халкына ашыгыч медицина ярдәмен оештыруны камилләштерү турында» 2000 елның 7 августындагы 694 номерлы боерыгы белән расланган Ашыгыч һәм кичектергесез медицина ярдәме станциясе эшчәнлеген оештыру турындагы нигезләмә һәм Ашыгыч медицина ярдәме бүлеге эшчәнлеген оештыру турындагы нигезләмә Татарстан Республикасы Конституциясенең 24 (өченче өлеш) статьясы таләпләренә тулысынча туры килми, чөнки алар гомумхалык игътибарына җиткерү өчен рәсми бастырып чыгарылмаганнар.
4. Татарстан Республикасы Конституция судының күрсәтелгән Нигезләмәләр билгеләнгән тәртиптә гомумхалык игътибарына җиткерү өчен рәсми бастырып чыгарылмаганга күрә, Татарстан Республикасы Конституциясенең 24 (өченче өлеш) статьясы таләпләренә тулысынча туры килми дип тануы әлеге норматив хокукый актлар Татарстан Республикасы Президентының «Татарстан Республикасы норматив хокукый актларының бердәй банкы турында» 2002 елның 8 маендагы ПУ-352 номерлы Указының 7 пункты нигезендә үз көченә кермәгән буларак хокукый нәтиҗәләргә китерми һәм тиешле хокукый мөнәсәбәтләрне җайга салу өчен нигез булып тора алмый дигәнне аңлата. Россия Федерациясе Конституция Суды да шул ук фикердә тора, аның хокукый позициясе эчтәлегеннән түбәндәгеләр аңлашыла: Россия Федерациясе Конституциясенең норматив хокукый актларны бастырып чыгару һәм үз көченә керү тәртибен билгеләүче турыдан туры нигезләмәләре һәм аны үтәмәүнең юридик нәтиҗәләре нигезендә федераль башкарма хакимият органының билгеләнгән тәртиптә теркәлмәгән һәм бастырып чыгарылмаган норматив хокукый акты үз көченә кермәгән буларак хокукый нәтиҗәләргә китермәскә һәм кулланылмаска тиеш (2006 елның 2 мартындагы 58-О номерлы Билгеләмәсе). 

Димәк, Татарстан Республикасында Кеше хокуклары буенча Вәкаләтле вәкил тарафыннан дәгъва белдерелә торган Нигезләмәләрнең нормалары тулысынча хокукый мөнәсәбәтләрне җайга салу өчен нигез буларак карала алмаганга күрә Татарстан Республикасы Конституциясенә туры килү-килмәү мәсьәләсендә билгесезлек барлыкка килми, шуңа күрә алар кулланылмаска һәм хокукый нәтиҗәләргә китермәскә тиеш була.
Шулай итеп, Татарстан Республикасында Кеше хокуклары буенча Вәкаләтле вәкил гарызнамәсенә бәйле рәвештә, Татарстан Республикасы Сәламәтлек саклау министрлыгының «Татарстан Республикасы халкына ашыгыч медицина ярдәмен оештыруны камилләштерү турында» 2000 елның 7 августындагы 694 номерлы боерыгы белән расланган Ашыгыч һәм кичектергесез медицина ярдәме станциясе эшчәнлеген оештыру турындагы нигезләмәнең 2.2.1.5 пунктының һәм Ашыгыч медицина ярдәме бүлеге эшчәнлеген оештыру турындагы нигезләмәнең 2.2.1.5 пунктының эш көннәрендә һәм сәгатьләрендә ашыгыч медицина ярдәме станциясе (бүлекчәсе) тарафыннан хастаханәләр арасында авыруларны транспортта йөртүнең гамәлгә ашырылмавын билгели торган өлешендә конституциячеллеген тикшерү хакындагы гарызнамәсен карау мөмкин түгел, чөнки «Татарстан Республикасы Конституция суды турында» Татарстан Республикасы Законының 39 статьясындагы икенче өлешенең 1 пунктында аны карау өчен билгеләнгән нигез юк, һәм шуңа күрә әлеге Законның 63 статьясы нигезендә әлеге эш буенча күрсәтелгән өлешне карау туктатылырга тиеш.
Бәян ителгәннәрдән чыгып һәм «Татарстан Республикасы Конституция суды турында» Татарстан Республикасы Законының 6, 63 статьяларына, 66 статьясындагы беренче һәм икенче өлешенә, 67, 68, 69, 71, 73 статьяларына һәм 84 статьясындагы беренче өлешенең 2 пунктына таянып, Татарстан Республикасы Конституция суды


к а р а р   б и р д е:

1. Татарстан Республикасы Сәламәтлек саклау министрлыгының «Татарстан Республикасы халкына ашыгыч медицина ярдәмен оештыруны камилләштерү турында» 2000 елның 7 августындагы 694 номерлы боерыгы белән расланган Ашыгыч һәм кичектергесез медицина ярдәме станциясе эшчәнлеген оештыру турындагы нигезләмәне һәм Ашыгыч медицина ярдәме бүлеге эшчәнлеген оештыру турындагы нигезләмәне Татарстан Республикасы Конституциясенең 24 статьясына (өченче өлеш) тулысынча туры килми дип танырга, чөнки алар гомуми рәвештә игътибарга җиткерү өчен бастырып чыгарылмаганнар.
 2. Татарстан Республикасы Сәламәтлек саклау министрлыгының «Татарстан Республикасының халыкка ашыгыч медицина ярдәмен оештыруны камилләштерү турында» 2000 елның 7 августындагы 694 номерлы боерыгы белән расланган Ашыгыч һәм кичектергесез медицина ярдәме станциясе эшчәнлеген оештыру турындагы нигезләмәнең 2.2.1.5 пунктының һәм Ашыгыч медицина ярдәме бүлеге эшчәнлеген оештыру турындагы нигезләмәнең 2.2.1.5 пунктының эш көннәрендә һәм сәгатьләрендә ашыгыч медицина ярдәме станциясе (бүлекчәсе) тарафыннан хастаханәләр арасында авыруларны транспортта йөртүнең гамәлгә ашырылмавын билгели торган өлешендә конституциячеллеген тикшерү хакында Татарстан Республикасында Кеше хокуклары буенча Вәкаләтле вәкил гарызнамәсе буенча эшне туктатырга. 
 3. Әлеге Карар катгый, аңа карата шикаять бирелә алмый, игълан ителгәч үк үз көченә керә, турыдан-туры гамәлдә була һәм башка органнар һәм вазыйфаи затлар тарафыннан раслануны таләп итми.

 4. «Татарстан Республикасы Конституция суды турында» Татарстан Республикасы Законының 72 статьясы нигезендә бу Карар «Ватаным Татарстан» һәм «Республика Татарстан» газеталарында кичекмәстән бастырып чыгарылырга тиеш. Карар шулай ук «Татарстан Республикасы Конституция суды хәбәрләре»ндә бастырып чыгарылырга тиеш.

